
GOUVENE CUOMO ANONSE PWOJE REYASFALTAJ 11.6 MILYON DOLA POU
LONG ISLAND

Yo pral reyasfalte yon distans ki mezire plis pase 12 mil nan wout ki kraze yo
Travay yo pral fet lannwit pou diminye enpak annako ak Inisyativ Drivers First la

Sa pral Siplemante envestisman reko 27 milya dola Eta ap fe pou amenaje Wout
ak Pon yo

Jodi a, Gouvéné Andrew M. Cuomo te anonse travay pral komanse demen nan kad
pwoje 11.6 milyon dola pou yo reyasfalte distans 12.3 mil sou wout Long Island yo.
Reyasfaltaj sa pral repare wout ki te kraze akoz move tan sezon ivé ane pase yo. Pwojé
sa gen ladan asfalt sou Wout Leta yo: 454, 114, 25, 106, ak 110 ki nan vil Islip,
Riverhead ak Huntington, ak Vilaj East Hampton ki nan Konte Suffolk la epi Vil Oyster
Bay ki nan Konte Nassau.

Gouvené Cuomo te di: “Li enpotan anpil pou enfrastrikti yo rete an sekirite, fyab, epi
rezistan pou sévi bezwen rezidan yo ak ekonomi Long Island lan. Pwoje sa pral ede
asire kek wout yo plis itilize nan rejyon an yo kapab fe fas a pwoblém sa yo, epi ede yo
jere nenpot sa lanati voye sou chimen yo.”

Pou diminye enpak konstriksyon an sou otomobilis yo, pyeton, rezidan ak biznis yo,
majorite travay la ap fet an etap, tibout pa tibout nan wout yo, epi y ap travay pandan
lannwit ant 10 p.m. ak 6 a.m. lendi jiska vandredi.

Pwoje a gen ladan pou yo retire premye nivo asfalt la epi ranplase | avék nouvo asfalt.
Yo pral ranplase siyal sikilasyon yo epi yo ap mete nouvo asfalt ki make, ki gen ladan
nouvo liy make pou bisiklet ep y ap enstale pasaj ki pi vizib pou pyeton yo. Pwojé sa
gen ladan tou pou yo netwaye ak repare estrikti drenaj yo pou amelyore pasaj dlo sou
wout la yo.

Yo pral asfalte kek pati nan wout ki pral site la yo:
e Wout Leta 454 soti 13™ Aveni rive nan Wout Leta 27 ki nan vil Islip la
e \Wout Leta 114 soti nan Wout Leta 27 rive nan Stephen Hands Path ki nan East
Hampton lan
e Wout Leta 25 soti Wading River Manor Road rive nan Wout Leta 25A nan
Riverhead



e \Wout Leta 106 soti nan Wout Leta 25A rive Bay Avenue nan Oyster Bay
e Wout Leta 110 soti Henry Street rive Lowndes Avenue nan Huntington

Delege Depatman Transpotasyon Eta New York La (New York State Department of
Transportation), Matthew J. Driscoll, te di: “Avek pwojé sa yo, nou ap ranfose rezo
transpo Long Island lan epi nou ap rann wout nou yo pi swa, pi an sekirite pou tout
otomobilis yo. Annako avek inisyativ Drivers First Gouveneé Cuomo a, n ap diminye
enpak konstriksyon sa a pral genyen sou kominote a |é yo fe pifo travay la pandan
lannwit.”

Kék travay, tankou netwayaj basen ki kenbe dlo yo, pral fet pandan jounen an nan lé Ki
gen mwens sikilasyon yo, ant 10 a.m. ak 3 p.m. Kote sa posib, yo pral vire sikilasyon
pou akomode yon liy sikilasyon nan chak direksyon. Kote wout la two kwense pou
akomode de liy, y ap alténe ant model sikilasyon a sans inik. Yo ka fémen tout liy yo
pou yon titan tou kout pou akomode pozisyonman ekipman konstriksyon yo.

Travay la sipoze fini anvan fen ane 2017 la.

Manm Kongre Lee Zeldin te di: “Antanke yon manm Komite Transpotasyon ak
Enfrastrikti Lachanm (House Transportation and Infrastructure Committee), reparasyon
enfrastrikti peyi nou an yo, espesyalman wout ak pon nou yo, se premye priyorite.
Mwen fye pou met tét ansanm ak Gouvene Cuomo pou anonse ke yo pral repare wout
lokal yo, liy pou bisiklét yo, epi enstale pasaj pou pyeton nan distri mwen an, ki gen
ladan vil Islip, East Hampton ak Riverhead, pou ede amelyore pasaj pyeton ak akse
bisiklet nan Long Island. Wout nou yo, pasaj anlé, ak pon nou yo esansyel pou ekonomi
Long Island lan, pou fason nou viv ak pou sekirite nou, epi mwen pral kontinye travay
pou asire ke eta ak gouvenman lokal yo gen fleksibilite ak resous ki neseseé pou ranfose
enfrastrikti nou yo, epi amelyore sekirite transpo, kreye travay, epi amelyore ekonomi
nou ak kalite lavi nou an jeneral.”

Senaté Ken LaValle te di: “Tout moun gen dwa pou yo gen wout ki san twou, ki pa gen
lot defisyans pou kenbe wout nou yo an sekirite. Li enpotan anpil pou nou envesti nan
enfrastrikti nou pou nou ka atenn objektif sa.”

Senaté Carl L. Marcellino te di: “Dénye sezon ive ki sot pase yo fé anpil ravaj nan
wout Long Island yo. Nenpot kote w vwayaje, chofé yo ap eseye evite tonbe nan two
sou wout yo. Kawoutchou, chok ak aliyman fin kraze soti Glen Cove rive Montauk.
Finansman sa yo pral lanse pwosesis reparasyon wout kraze sa yo epi ede mete plis
sekirite ak rann wout la pi fasil pou machin woule pou tout moun ki depann de wout yo
pou yo viv, al travay, ak vwayaje chak jou.”

Senate Tom Croci te di: “Mwen di Gouvéné a ak Depatman Transpotasyon an
(Department of Transportation, DOT) anpil mési paske yo mete resous sa yo disponib
byen rapid pou repare epi ranplase wout Long Island ki nan plis bezwen yo. Nou
apresye sa anpil paske y ap rann wout yo pi an sekirite epi y ap fe travay yo lannwit pou
rann li pi fasil pou vwayajé yo.”



Senaté Phil Boyle: “Wout yo se poto mitan enfrastrikti Long Island yo. Se egzakteman

jan de atansyon sa nou dwe mete sou yo, epi se jan etablisman priyorite sa rezidan nou
yo ap atann de nou, leé nou kenbe wout nou yo an sekirite epi an bon eta pou desantén

demilye vwayaje k ap itilize yo. Mwen di Gouvene Cuomo ak DOT anpil mési paske yo

mete wout Long Island yo nan premye plas nan lis pou amelyorasyon yo.”

Manm Asanble Fred Thiele te di: “Mwen mete chapo ba pou Gouveéné Cuomo paske |
te apwopriye 11.6 milyon dola sa pou reyasfalte distans 12.3 mil sou Wout Leta nan
Long Island yo, ki gen ladan yon posyon Wout Leta 114 ki mezire de mil, soti Wout Leta
27 rive Stephen Hands Path nan Vilaj East Hampton nan. Wout Leta 114 la se yon avni
prensipal nan sid zon les Long Island lan, epi rezidan, komeésan ak touris yo vwayaje
anpil sou li. Mwen satisfe ke Gouvéené a te fé premye pa pou repare pati ki kraze
toupatou sou wout leta 114 la pandan mwa ive yo ap apwoche.”

Manm Asanble Michael Montesano te di: “Mwen vreman kontan anpil pou m tande
nouvel ke nou pral resi we wout leta 106 la reyasfalte. Pwojé ki tré nesese sa pral
amelyore eksperyans tout moun nan kominote a k ap kondi, epi | ap amelyore sekirite
vwayaj jounalye nou yo anpil. Otowout sa te afekte anpil akoz Gwo Tanpet Sandy ak Iot
move tan ki te frape a yo. Mwen vle remesye Gouveneé a paske | ogmante efo epi li
komanse pwoje enfrastrikti ki tré nesese sa.”

Manm Asanble Chad A. Lupinacci te di: “Apré move tan ane ki sot pase yo epi sezon
ivé k ap vini an, ki pral séténman gen anpil efé sou enfrastrikti transpo nou an, li
ankourajan pou weé eta ap pran aksyon ki nesesé pou | repare epi prepare wout nou yo
pou tan k ap vini yo. Enfrastrikti Transp0 nou an se liy sovtaj ekonomi nou an, epi si nou
pa mentni | komsadwa, li ka vin tré difisil pou lanse biznis lokal epi vizite bel atraksyon
Long Island yo. Mwen fye pou m we leta ap pran aksyon ki fé sans pou prepare eta nou
an kont move tan, pandan wout, pon ak tinél nou yo ap kontinye fonksyone pou vwayajé
nou yo ka vwayaje.”

Direkté Konte Nassau la, Edward P. Mangano te di: “Gouvené Cuomo montre | ap
kontinye angajman | te pran pou amelyore enfrastrikti lokal nou yo. Rezidan tankou
komeés yo pral seténman benefisye de reyasfaltaj k ap fét sou wout 106 la.”

Direkté Konte Suffolk la, Steve Bellone te di: “Anpil otomobilis ak biznis toupatou
atrave konte nou an ap byen akeyi nouvel pou ranfose epi amelyore wout lokal nou yo.
Mwen remésye Gouvéné Cuomo paske yon lot fwa anko | ap asire Konte Suffolk
resevwa finansman ekitab pa I, epi | mete amelyorasyon enfrastrikti yo an priyorite pou
Long Island.”

Majistra Vilaj East Hampton lan, Paul F. Rickenbach, Jr. te di: “Vilaj East Hampton
lan ap remesye Gouvéneé a ak Eta paske yo enkli Wout Leta 114 la nhan pwogram
asfaltaj sa. Nou byen bezwen reparasyon sa, epi nou kontan byen akeyi pwoje wout
114 la paske se yon wout moun itilize anpil nan Vilaj la. Nou ap atann nou pou travay la
fini.”



Sipévize Vil Islip la, Angie Carpenter te di: “Rezidan lokal ak biznis yo depann de
wout ki byen antreteni pou yo viv ak pou yo al travay. Mwen vle remeésye Gouveéné
Cuomo paske | te tande enkyetid rezidan nou yo epi | reponn ak yon seri amelyorasyon
enpotan pou enfrastrikti nan zon nou yo.”

N ap fe otomobilis yo sonje kontravasyon ap double Ie yo depase vités limit nan zon
travay yo. Konfomeman ak Lwa 2005 sou Sekirite Zon Travay (Work Zone Safety Act of
2005) yo, kondanasyon pou de oswa plis vyolasyon vités limit nan yon zon travay kapab
lakdz yo revoke lisans yon moun.

Pou jwenn enfomasyon resan sou vwayaj, rele 511 oswa vizite www.511NY.org.

Jwenn NYSDOT sou Facebook epi Swiv New York State DOT sou Twitter: @NYSDOT.

